
Cynllun 2019/20 2020/21 
ymlaen Eglurhad Ystyriaeth gychwynnol o 

oblygiadau cydraddoldeb posib

Lleihau cyfraniad y Cyngor i 
Gwasanaeth Gwe o 1% £6,410 £0

Mae'r Cyngor yn cyfrannu £640,000 i GwE ar gyfer gwasanaeth 
gwella ysgolion.  Byddai lleihau'r cyfraniad yn lleihau'r adnodd 
fyddai ar gael i'w gynnig i ysgolion ond mae'n anodd meintioli yn 
union beth fyddai goblygiadau gan mai lleihau rhywfaint ar y 
gefnogaeth i'r ysgolion fyddai'r effaith ymarferol ac anodd yw 
darogan pa bryd y byddai hynny yn cael effaith.  Y tebygolrwydd 
yw, gan mai canran fechan ydyw mai prin fyddai'r effaith ac y 
gellid canolbwyntio'r gostyngiad ar yr ysgolion hynny sydd angen 
llai o ymdrech.

Ni ragwelir effaith 
cydraddoldeb

Dileu'r gwasanaeth Llyfrgelloedd i 
Ysgolion £36,780 £36,780

Mae'r gwasanaeth llyfrgelloedd yn cefnogi llythrennedd a darllen 
yn yr ysgolion cynradd drwy Lori-Ni sy'n ymweld â'r ysgolion o 
leiaf dwywaith y flwyddyn er mwyn cyfoethogi profiadau darllen 
plant. Mae'r gwasanaeth llyfrgelloedd hefyd yn darparu 
adnoddau i gefnogi'r cwricwlwm ar gais athrawon, mae'r 
adnoddau yn cynnwys llyfrau, sachau stori, deunyddiau 
rhyngweithiol ar gyfer y bwrdd gwyn, a setiau darllen grŵp sydd 
yn cyfoethogi natur y deunyddiau a'r profiad cwricwlaidd sydd ar 
gael i blant.  Heb yr adnodd yma byddai plant â llai o fynediad at 
lyfrau a phrofiadau darllen hamdden, a byddai'r ysgolion a llai o 
adnoddau cwricwlaidd i'w galluogi i sicrhau profiadau addysg o 
ansawdd i blant.

Mae'n debygol y bydd effaith ar 
ddisgyblion ac felly'r nodwedd 
oedran, felly mae angen asesiad 
effaith

Lleihau amlder glanhau rhai 
ardaloedd mewn Ysgolion drwy 
gwtogi oriau o 1.7%

£17,560 £17,560

Ar hyn o bryd rydym yn glanhau ysgolion drwy fanyleb sy'n 
gyffredinol yn glanhau lloriau'r ysgol gyfan yn cynnwys toiledau a 
sychu dodrefn a chelfi yn ddyddiol, mopio tamp a sgwrio lloriau 
amryw o ardaloedd ond nid i gyd yn ddyddiol a 1 wythnos o 
lanhau dwfn (spring clean).  Mae hyn oll yn costio £2,045,320.  O 
leihau'r gyllideb o £35,120 byddai'n rhaid cwtogi amlder glanhau 
rhai ardaloedd o fewn yr ysgol, yr unig ffordd o wneud hyn fyddai 
cwtogi oriau staff.  Golyga hyn, ostyngiad o 1.7% yn oriau 
glanhau pob safle a all olygu, er enghraifft, na fyddai modd sychu 
dodrefn a chelfi yn ddyddiol. Byddai hyn yn arwain at ddirywiad 
yn safonau hylendid ysgolion oni bai fod ysgolion yn dewis 
atgyfnerthu'r gyllideb o'u cyllideb craidd.

Ni ragwelir effaith 
cydraddoldeb

Lleihau'r adnodd o fewn yr Uned 
Diogelwch Ffyrdd £7,500 £2,500

Tîm bach  o 1.5 swyddog yw hwn sy'n cyflwyno'r agwedd 
addysgu, hysbysebu a hyfforddi ar faterion diogelwch y ffyrdd ar 
draws pob oedran.  Mae modd gostwng faint o ddeunyddiau 
hyrwyddo diogelwch y ffyrdd mae’r Uned yn bresennol yn eu 
dosbarthu i ddisgyblion ysgol. Ni fyddai hyn yn cael effaith 
niweidiol sylweddol ar y gwasanaeth o addysgu pobl fregus. Yn 
ogystal, mae modd rhesymoli’r nifer o groeswyr plant sydd yn 
cael eu cyflogi yn bresennol trwy adolygu amgylchiadau 
safleoedd unigol yn erbyn y meini prawf cyfredol ar gyfer sefydlu 
darpariaethau croesi. Fyddai hyn yn sicrhau mai ond y safleoedd 
sy’n peri risg isel i groeswyr fyddai’n cael eu heffeithio.

Posibilrwydd y bydd effaith ar 
blant ac mae cyswllt felly a'r 
nodwedd oedran. Angen 
asesiad pellach

Lleihau'r gyllideb ar gyfer cynnal y 
llwybrau cyhoeddus £5,000 £5,000

Mae’r arian cynnal a chadw llwybrau cyhoeddus (Cyllideb o 
£177,160) yn mynd tuag at gynnal thua 1700 cilomedr o lwybrau 
categori 1 a 2 yn ogystal â thua 2200 cilomedr o lwybrau categori 
3, 4 a di-gategori. Yn unol â Chynllun Gwella Hawliau Tramwy'r 
Cyngor, rydym yn blaenoriaethu gwaith ar lwybrau categori 1 a 2,  
felly mae rhan helaeth o’r cyllid yn cael ei ganolbwyntio ar y 
rhain. Mae llwybrau categori 1 a 2 yn rhai sydd yn brif lwybrau 
rhwng canolfannau a’r rhai sy’n cael eu defnyddio yn bennaf er 
pleser e.e. llwybrau o amgylch cymunedau, llwybrau cerdded 
cylchol, mynediad i draethau ayyb.

Mae’r gwaith yn golygu ymgymryd â gwaith adweithiol yn dilyn 
cwynion, e.e. trwsio’r wyneb, trwsio strwythurau ac ymateb i 
dywydd eithafol e.e. coed wedi syrthio yn ystod stormydd ac 
ailosod arwyddion ayyb yn cael ei ymgymryd gan y Cyngor yma. 
Fodd bynnag, mae hefyd yn golygu rheoli tyfiant, sydd yn cael ei 
wneud drwy drefniant gydag ambell i Gyngor Cymuned.

Fe fyddai effaith toriad o £10,000 yn golygu y bydd llai o’r 
rhwydwaith yn cael sylw, ac yn rhoi straen cynyddol ar ein gallu i 
annog Cynghorau Cymuned i reoli tyfiant.  
.

Mae'n debygol o gael effaith ar 
bobl hyn, unigolion anabl ac 
mae cyswllt felly a'r 
nodweddion oedran ac 
anabledd. Angen asesiad effaith 
llawn.  

Lleihau'r adnodd o fewn y 
Gwasanaeth Polisi Cynllunio £2,500 £2,500

Mae'n bosibl rhesymoli rhywfaint ar yr uned drwy newid 
dyletswyddau a chanfod arbediad ond nodir fod toriad o dros 
30% mewn staff wedi bod eisoes dros y 7 mlynedd diwethaf.  Fe 
fydd effaith o leihau arbenigedd a gwydnwch ynghyd a chynnydd 
mewn oedi mewn cyflawni dyletswyddau statudol ar ran 
trigolion Gwynedd ac Ynys Môn. Bydd hefyd arafwch gyda 
chynghori'r Unedau Cynllunio (Rheolaeth Datblygu) y ddau 
gyngor ar geisiadau / cyngor cynllunio. Mae angen rhannu'r 
arbediad gyda Môn 50/50. 

Posibilrwydd y bydd effaith ar 
bobl anabl ac angen asesiad 
pellach

Lleihau'r gyllideb ar gyfer yr Uned 
Gorchmynion Traffig o 33% £2,500 £7,500

Byddai modd leihau rhywfaint ar gyllideb yr Uned sy'n ymwneud 
a gorchmynion traffig fyddai'n cyfyngu ar allu'r Gwasanaeth i 
ymateb i sylwadau'r cyhoedd, heddlu ayyb ar sefyllfaoedd 
diogelwch e.e. goryrru a pharcio anystyriol. Y gyllideb bresennol 
o £30,000 sy’n galluogi’r Gwasanaeth i osod gorchmynion ar ein 
ffyrdd a chario allan gweithiau ffisegol fel gosod llinellau dwbl 
melyn, cyflwyno parthau gyrru a chyflwyno mesurau tawelu 
traffig. 

Byddai hyn, o bosib, yn gorfodi’r Gwasanaeth i ystyried 
gweithredu trefniant cwota i sicrhau nad yw'r gwariant yn mynd 
yn fwy na’r gyllideb sydd ar gael.  Byddai'n rhaid i'r math yma o 
drefniant fod ar sail y cyntaf i'r felin gan na fyddai’n ymarferol 
casglu rhestr o sefyllfaoedd er mwyn eu blaenoriaethu yn 
chwarter olaf unrhyw flwyddyn ariannol. Byddai gorfod ystyried 
y math yma o drefniant yn golygu y byddai llai o orchmynion yn 
cael eu prosesu.

Posibilrwydd y bydd effaith ar 
blant ac unigolion anabl ac mae 
cyswllt felly gyda'r nodweddion 
oedran ac anabledd. Angen 
asesiad pellach

Lleihau adnodd cyflogaeth dymhorol 
o 50% o fewn y Gwasanaeth Trethi a 
Budd-daliadau

£42,780 £0

Bu'n rhaid gwneud defnydd helaeth o oramser yn sgil "backlog" o 
2,000 eitem ar ôl haf 2017 a haf 2018.  Ar adegau prysur fel 
Medi/Hydref neu droad y flwyddyn ariannol,  heb y gyllideb yma 
mi fydd oedi cyn rhoi cymorth i bobl Gwynedd i dalu eu rhent, 
neu wneud addasiad angenrheidiol i'w cyfrifon Treth Cyngor.  
Mae'n anodd meintioli beth yn union fyddai'r effaith heb adael 
iddo ddigwydd i weld, ond gellir rhagweld y byddai'n cymryd yn 
hirach i glirio unrhyw “backlog” gwaith.

Mae'n bosib y bydd effaith ar 
unigolion hefo'r nodweddion 
anabledd ac oedran felly mae 
angen asesiad effaith pellach

Dileu swydd wag o fewn y 
Gwasanaeth Cefnogi Busnes (lleihad 
o 25% yn y nifer o staff)

£23,000 £0

Mae un swydd (allan o 4 yn yr Uned) eisoes yn wag a thra ei fod 
yn amlwg yn amharu ar allu'r Cyngor i ddelio gyda ymholiadau 
gan fusnesau unigol, mae'r lefel perfformiad presennol yn 
adlewyrchu beth sydd modd ei wneud heb y swydd. Yn seiliedig 
ar ffigurau 2016/7 roedd natur yr ymholiadau yn cynnwys 
Ymholiadau Tir ac Eiddo (51%); Grantiau a chymorth ariannol 
(31%); Cymorth datblygu busnes (10%); Gwybodaeth Busnes 
(6%) a mewnfuddsoddi (2%).  Effaith torri'r swydd hon ydi fod 
oedi yn yr ymateb ymholiadau busnes o gymharu â phe bydda'r 
swydd yn bodoli, risg na fydda'r Cyngor yn gallu rhoi cymaint o 
gymorth i bob ymholiad ac na fyddai'r Cyngor yn gallu bod mor 
rhagweithiol yn codi ymwybyddiaeth busnesau Gwynedd o 
gyfleoedd.

Ni ragwelir effaith 
cydraddoldeb

Adolygu ffioedd parcio a trefniadau 
gweithredu Storiel £10,000 £10,000

Mae Storiel wedi ei sefydlu fel amgueddfa ac oriel ym Mangor 
gydag arddangosfeydd yn cael eu trefnu mewn lloerennau 
cymunedol ar draws y sir er mwyn ehangu mynediad. Mae'r 
cynnig yma'n ymwneud ag edrych ar drefniadau gweithredu 
Storiel o ran cynyddu incwm, gan gynnwys adolygu ffioedd 
parcio.

Rhagwelir effaith ar blant ac 
mae cyswllt felly hefo'r 
nodwedd oedran. Angen 
asesiad pellach.  

Lleihau'r gwasanaeth llyfrgell deithiol 
- ymweld â llai o aros fannau ac yn 
llai aml

£7,500 £2,500

Mae 3 cerbyd teithiol cymunedol gan y Gwasanaeth 
Llyfrgelloedd, sef,
Llyfrgell Deithiol Arfon - Gwasanaeth Teithiol a Chartref
Llyfrgell Deithiol Dwyfor - Gwasanaeth Teithiol a Chartref
Llyfrgell Deithiol Meirionnydd - Gwasanaeth Teithiol a Chartref 

Mae’r llyfrgelloedd teithiol yn ymweld â phentrefi a stadau tai 
led led y sir (140 arosfan) ac yn cyflawni'r gwasanaeth misol 10 
gwaith y flwyddyn. Yn ogystal i'r gwasanaeth llyfrgelloedd 
teithiol, mae'r cerbydau hefyd yn darparu gwasanaeth danfon i’r 
cartref i'r defnyddwyr hynny sydd yn gaeth i'w cartrefi neu sy'n 
cael trafferthion ymweld â’u llyfrgell leol am resymau gwahanol.  
Nifer y defnyddwyr 2016-17 
Arfon - 103 oedolyn, 0 plentyn, 54 caeth i’r tŷ
Dwyfor - 156 oedolyn, 1 plentyn, 36 caeth i’r tŷ
Meirionnydd - 208 oedolyn, 10 plentyn, 84 caeth i’r tŷ                                                                                                                                                                                                                                              

Mae’n debyg byddai nifer o’r defnyddwyr sy’n ymweld â’r 
Gwasanaeth teithiol mewn arosfan pentref yn gymwys i dderbyn 
Gwasanaeth i’r Cartref ond eu bod yn dewis defnyddio’r arosfan 
teithiol er mwyn dibenion cymdeithasol.                                                                                                                                                                                 
Drwy leihau cyllideb y gwasanaeth, byddai'r llyfrgell deithiol yn 
ymweld â llai o arosfannau ar draws y sir ac/neu yn ymweld â'r 
arosfannau yn llai aml.

Rhagwelir effaith ar unigolion 
hefo'r nodweddion oedran 
(plant a phobl hŷn) ac anabledd 
ac angen asesiad pellach.

Dileu 1 swydd o'r Gwasanaeth 
Datblygu'r Economi (lleihau staffio o 
33%) 

£20,000 £20,000

Byddem yn anelu i gael grantiau i ariannu 1 swydd o fewn yr 
Uned ond pe na fyddem yn llwyddo byddai'n rhaid dileu'r swydd 
honno.  Byddai hyn yn lleihau ein gallu i ddatblygu prosiectau 
strategol gan y byddai'r adnodd yn lleihau o 3 swyddog i 2.   

Y math o gynlluniau y bu'r swyddogion yma yn eu cyflawni dros y 
blynyddoedd diweddar yw targedu £9m i ddatblygu Plas Heli 
Pwllheli, targedu £13m i gefnogi datblygiad mentrau Glannau 
Caernarfon (Galeri, Castell, Hen Ynys a Rheilffordd Eryri), targedu 
£4.5m i gefnogi datblygiad mentrau Awyr Agored Meirionnydd 
(Coed y Brenin, Deorfa Bysgota Llyn Trawsfynydd, Antur Stiniog, 
Glanllyn Bala), Sefydlu Rhaglen Siopa Lleol a Rhaglen Trethi 
Gwella Busnes (BIDS Caernarfon a Bangor), cefnogi menter 
adfywio Harlech, datblygu achos busnes Safle Treftadaeth Byd i'r 
dyffrynnoedd llechi a thargedu cronfa Loteri £450k i'r 
cymunedau ynghyd a sefydlu cronfa i uwchraddio adeiladau 
gwag. 

Rydym yn y broses o dargedu £25m i uwchraddio safle a 
mynediad i faes awyr Llanbedr a thargedu £4m i adfywio canol 
dinas Bangor .  Gyda llai o adnoddau staff, byddai llai o 
brosiectau yn cael eu datblygu a'u gweithredu, gan arwain o lai o 
fuddsoddiad mewn cymunedau i greu'r amodau fyddai'n diogelu 
a chreu swyddi newydd i'r dyfodol.

Ni ragwelir effaith 
cydraddoldeb

Dileu swydd a newid trefniadau 
rheoli y Gwasanaeth Adfywio 
Cymunedol (lleihad o 20%)

£37,500 £12,500

Byddai dileu 1 swydd a newid trefniadau rheoli yn golygu fod llai 
o gefnogaeth gan Cyngor Gwynedd i gefnogi mentrau a grwpiau 
cymunedol. Mae 5 swyddog o fewn yr uned ac fe nodir isod y 
math o gynlluniau sydd ar hyn o bryd yn derbyn cefnogaeth - 
cefnogi o Ddrws i Ddrws i baratoi cais grant am fws mini newydd; 
Tafarn yr Heliwr Nefyn i baratoi cais grant i adnewyddu'r dafarn; 
caffi Noddfa a Cegin Cofi i dargedu cronfeydd grant amrywiol; Fic 
Penygroes i sefydlu achos busnes cadarn i dargedu grant; Cwmni 
Nod Glas Dinas Mawddwy i dargedu arian cyfatebol; cefnogi 
Cylch Meithrin Maesywaun i ail-leoli i safle Ysgol Bro Tryweryn; 
cefnogi partneriaeth Abermaw i adolygu adnoddau cymunedol a 
pharatoi achos busnes i drosglwyddo asedau; cynghori a 
chefnogi Partneriaeth Maesgeirchen gyda phecyn o brosiectau 
cymunedol; cefnogi Partneriaeth Ogwen gyda phecyn o 
brosiectau yn amrywio o sefydlu ymddiriedolaeth tir, ynni 
adeiladau cymunedol ac opsiynau ar gyfer safle'r llyfrgell.  

Posibilrwydd y bydd effaith ar 
unigolion hefo amrywiol 
nodweddion ac mae angen 
asesiad mwy manwl

Dileu 1 swydd o'r Gwasanaeth 
Twristiaeth a Marchnata (lleihau 
staffio o 25%)

£12,500 £12,500

Mae'r Uned yma yn Uned o 4 sydd yn cydgordio ymdrechion 
rhwng partneriaid lleol; rhanbarthol a chenedlaethol ynghyd a'r 
diwydiant twristiaeth ei hun yn y sir er mwyn ceisio gwella a 
hyrwyddo Gwynedd fel cyrchfan dwristiaeth a'i farchnata drwy 
gyfryngau cymdeithasol a safle We Eryri Mynyddoedd a'r Môr.

O ddileu 1 swydd byddai'n rhaid blaenoriaethu gweithgaredd 
allasai olygu -
- Leihau gweithgaredd marchnata - gwefan Eryri Mynyddoedd a 
Môr, cyfryngau cymdeithasol, taflenni a llyfrynnau ayb; 
- Leihau gweithgaredd datblygu'r sector e.e. ceisiadau grant i 
Croeso Cymru i wella'r cynnyrch a'r cynnig yma (Gwelwyd derbyn 
grantiau o dros £600,000 dros y 3 blynedd diwethaf i wella'r 
cynnig yma yng Ngwynedd );
- Leihau cefnogaeth i'r bartneriaeth dwristiaeth sirol; 
- Leihau cyfraniad amser ac adnodd swyddogion i waith a 
phartneriaethau strategol gyda Chroeso Cymru a Gogledd Cymru
- Dileu capasiti i weinyddu ceisiadau arwyddion brown a gwyn;

Yn dilyn penderfyniad y Cyngor i gau rhwydwaith Canolfannau 
Croeso Gwynedd, mae ymholiadau gan ymwelwyr a diwydiant yn 
parhau i gael eu cyfeirio at y Cyngor ac ymlaen i'r gwasanaeth. 
Byddai dileu 1 swydd yn cael effaith ar allu'r Cyngor i ymateb i 
ymholiadau gan fusnesau Gwynedd, ymwelwyr a phartneriaid 
sector gyhoeddus a hynny ar gyfnod lle mae cynnydd sylweddol 
wedi ei weld mewn nifer ymwelwyr i Wynedd.

Ni ragwelir effaith 
cydraddoldeb

Yn yr hir dymor, anelu i leihau'r 
sybsidi i'r Cwmni Hamdden  newydd 
fydd yn cael ei sefydlu o 20%

£0 £155,000

Rydym ar fin sefydlu cwmni masnachol fydd yn ein helpu i 
wireddu arbedion sylweddol (£435,000).  Bydd hyn yn seiliedig ar 
y Cyngor yn ymrwymo i dalu sybsidi o £741,000 i'r cwmni yn y 
tymor byr o leiaf.  Y gobaith yn yr hir dymor yw y bydd y cwmni 
yn gallu lleihau'r sybsidi y bydd yn rhaid i'r cyngor ei dalu un ai 
drwy ddarganfod marchnadoedd eraill neu leihau'r costau 
rhedeg ymhellach.  Er na fydd modd gwneud hynny yn syth 
mae'n rhesymol i ddisgwyl i hynny ddigwydd yn yr hir dymor.    

Posibilrwydd y bydd effaith ar 
unigolion hefo nodweddion 
anabledd, oedran a trawsrywiol 
ac angen asesiad pellach

Lleihau cyllideb y grantiau strategol 
i'r celfyddydau o 20% £0 £18,000

Fe hanerwyd y gyllideb yma yn ystod proses arbedion Her 
Gwynedd.  Byddai gweithredu'r cynllun yma yn golygu y byddai'r 
Cyngor yn gorfod ystyried lefel y cymorth y gellid ei roi i'r 11 prif 
gwmni celfyddydol yng Ngwynedd. Nifer ohonynt yn arwain ar 
brosiectau sy'n cael effaith yn genedlaethol o ran y Gymraeg a 
diwylliant Cymru. Y cwmnïau sy'n derbyn cymorth yw -
Bara caws; Cerddoriaeth mewn Ysbytai; Canolfan Gerdd William 
Mathias; Cofis Bach; Dawns i Bawb; Galeri Caernarfon; Fran Wen; 
Plas Glyn y Weddw; Llenyddiaeth Cymru; Pontio; Theatr 
Ardudwy; Theatr y Ddraig
Nifer o'r cwmnïau hyn yn nodi bod derbyn elfen o gefnogaeth 
gan y Cyngor yn sicrhau eu bod yn denu arian gan Gyngor 
Celfyddydau Cymru ac yn sicrhau buddsoddiadau uwch yn y 
Celfyddydau yng Ngwynedd.

Rhagwelir effaith ar unigolion 
hefo nodweddion oedran ac 
anabledd, ac angen asesiad 
pellach

Lleihau cyllideb cronfa lyfrau'r 
llyfrgelloedd o 10% £19,500 £0

Mae'r gyllideb Gronfa Lyfrau wedi cael ei lleihau o 25% yn ystod 
ymarferiad Her Gwynedd.  O'i leihau 10% ymhellach yn amlwg 
byddai'r dewis sydd ar gael i drigolion Gwynedd gymaint yn llai 
ac amseroedd aros am lyfrau yn cynyddu gan ei wneud yn llai 
deniadol i drigolion.

Posibilrwydd y bydd effaith ar 
unigolion hefo amrywiol 
nodweddion ac angen asesiad 
pellach

Adolygu pecynnau gofal anableddau 
corff gan gwrdd ag amcanion mewn 
ffordd amgen

£25,000 £75,000

Mae gennym achosion sy'n costio dros £1000 yr wythnos i’r 
Adran sef lleoliadau all-sirol a phecynnau gofal sydd wedi eu 
hetifeddu o siroedd eraill o dan reolau ‘ordinary residen’t. O 
adolygu'r pecynnau yma ystyrir y gellir cwrdd ag anghenion 
mewn ffyrdd amgen.  Mae'r arbediad yn seiliedig ar waith tebyg 
sydd eisoes wedi ei gyflawni yn y maes Anabledd Dysgu a bydd 
yna elfen allweddol o fuddsoddi i arbed drwy fuddsoddi mewn 
cartrefi addas, a datblygiadau tai gofal ychwanegol.
Bydd angen penodi gweithiwr cymdeithasol am gyfnod o 18 mis i 
weithio ar y cynllun i adolygu’r holl achosion all-sirol a chwblhau 
dadansoddiad o’r angen sydd yn bodoli rŵan ac i’r dyfodol. 

Bydd hefyd angen buddsoddiad amser staff i gydweithio gyda’r 
unigolion ac adnabod datrysiadau cywir. Effaith gadarnhaol os 
ydi’n bosib i unigolion ddychwelyd i gael gofal yn lleol.
Rhaid cofio fod rhai o’r unigolion wedi derbyn gofal am nifer fawr 
o flynyddoedd, felly mae rheoli unrhyw newid a disgwyliadau am 
fod yn allweddol. Mae elfen o or-wasanaethu yn y pecynnau 
‘ordinary residence’ a bydd yn broses o newid dros amser i ddod 
i ddygymod a chefnogaeth sy’n cael ei ddarparu mewn modd 
amgen.

Rhagwelir effaith ar unigolion 
hefo'r nodwedd anabledd ac 
angen asesiad pellach

Adolygiad pecynnau Gofal Iechyd 
Parhaus £50,000 £150,000

Wrth adolygu pecynnau gofal iechyd parhaus 'rydym yn ceisio 
sicrhau fod Iechyd yn talu cyfraniad teg tuag at y pecynnau gofal 
a roddir i unigolion yn unol â'r rheolau a sefydlwyd. Mae angen 
parhau gyda’r gwaith pwysig yma o ran egwyddor ‘gwerth 
gorau’, ond hefyd o ran cyfrifoldeb am y pecyn cefnogaeth/gofal. 
Rydym yn adolygu’r drefn CHC/DST ar y cyd gydag Iechyd ac yn 
anelu i dderbyn rhagor o fuddiannau o’r gwaith yma.

Y bwriad yma yw mynd ar ôl yr achosion mwyaf dwys a thra 
byddwn yn eithaf hyderus o fedru cyflawni oddeutu £100k bydd 
cyflawni'r holl £200k yn fwy o her o lawer.  Mae'r Gwasanaeth 
Anableddau Dysgu eisoes wedi gweithredu'r achosion mwy 
rhwydd a llai dadleuol wrth gyflawni arbedion 600k o ran 
adolygu pecynnau, cyflawni egwyddorion gwasanaeth gwerth 
gorau am arian ac wedi herio iechyd am eu cyfraniad.  Nid oes 
modd herio pecynnau mwy nag unwaith. 

Mae yna oblygiadau capasiti staffio i wneud y gwaith a risg o gael 
her gyfreithiol a chwynion. Mae angen capasiti ychwanegol i 
graffu'r asesiad anghenion a'r DST ac i fynychu cyfarfodydd 
"disputes" gydag iechyd pan nad ydi'r asiantaeth yn cytuno ar 
benderfyniad o ran lefel CHC.

Rhagwelir effaith ac angen 
asesiad pellach

Calendrau casglu gwastraff 
electronig yn unig £22,500 £7,500

Ar hyn o bryd rydym yn dosbarthu calendrau casglu gwastraff ar 
bapur i bob un o'r 62500 o dai yn y sir. Byddai symud i'w darparu 
ar lein neu drwy gais yn unig yn creu arbediad sylweddol i ni. 
Mae gan 34,382 unigolyn gyfrif hunan wasanaeth ar lein ac 
rydym eisoes yn gohebu gyda rhain drwy'r ffurf yma mewn 
perthynas â gwasanaeth gwastraff gardd.

Posibilrwydd y bydd effaith ar 
unigolion gyda'r nodweddion 
anabledd, oedran a hil (pobl 
sydd ddim yn siarad Cymraeg 
na Saesneg fel iaith gyntaf) ac 
angen asesiad pellach

Pont Abermaw – peidio talu Network 
Rail am yr hawl tramwy dros y bont £0 £35,000

Roedd y cynllun yma yn un a ddaeth i'r amlwg yn ystod 
ymarferiad Her Gwynedd ond fe benderfynwyd bryd hynny na 
ddylid torri’r cyllidebau yma yr adeg hynny , ond fod hynny yn 
amodol ar gyrraedd targed o leihau’n sylweddol y gost i’r Cyngor 
o gyfrannu tuag at ei ddyfodol. Rydym yn parhau i dalu £35,000 i 
Network Rail gan na fu modd leihau'r gost i ni.  O beidio talu 
cyfraniad i Network Rail, mater iddynt hwy yw a ydynt am ei gau 
at ddefnydd Llwybr yr Arfordir a'r Llwybr Beicio Cenedlaethol.  
Bydd adwaith negyddol yn lleol ac o safbwynt atyniad twristiaeth 
pe na fydde Network Rail yn ei gadw'n agored.

Posibilrwydd y bydd effaith ar 
unigolion hefo'r nodwedd 
anabledd ac angen asesiad mwy 
manwl 

Lleihau cyllideb Cymorth i ferched o 
20% £8,080 £2,690

Byddai modd lleihau 20% ar y gyllideb Cymorth i Ferched drwy 
ddileu'r gweithiwr plant o fewn Cymorth i Ferched a Trais yn y 
Cartref De Gwynedd. Mae'r cyfraniad yn ddewisol ac ar gael i 
unrhyw deulu sydd wedi dioddef neu yn byw mewn sefyllfa trais 
yn y cartref, nid dim ond i deuluoedd sydd yn adnabyddus i 
wasanaethau'r Cyngor.  Gwynedd yw'r unig awdurdod yn y 
Gogledd sydd yn cynnal cytundeb lefel gwasanaeth gyda 
Cymorth i Ferched. Nid yw lleihad gan y Cyngor yn golygu na fydd 
modd i'r mudiad barhau i ddarparu gan fod ganddynt fynediad at 
ffynonellau ariannu eraill. Mae Cymorth i Ferched yn nodi eu bod 
yn gwneud defnydd o'r cytundeb gyda'r Cyngor i ddenu arian a 
grantiau eraill i'r mudiad, ond mae yn anodd derbyn cadarnhad o 
hynny. Bydd gweddill cyfraniad y Cyngor yn parhau a bydd 
adnoddau'r Cyngor hefyd ar gael i ddarparu gwasanaeth statudol 
i Ferched sydd ei angen.  

Rhagwelir effaith ar unigolion 
hefo'r nodwedd oedran a rhyw 
ac angen asesiad pellach

Lleihau 6% ar y gyllideb eiriolaeth £1,570 £520

Mae darparu eiriolaeth i blant a phobl ifanc sydd mewn gofal, yn 
anabl neu yn derbyn cynllun gofal a chefnogaeth yn ofyn statudol 
yn Neddf 2014. Ni fyddai lleihad o 6% yn cael ardrawiad 
sylweddol ar y niferoedd o blant a phobl ifanc sydd yn cael eu 
cyfeirio at y gwasanaeth gan fod y 'take-up' o wasanaeth 
eiriolaeth gan y plant a'r bobl ifanc cymwys yn isel o gymharu â'r 
capasiti o fewn y gyllideb sydd yn cael ei glustnodi. Mae yna 
gytundeb rhanbarthol ac ar ôl 3 mlynedd o weithredu, mae yn 
amlwg y gellid lleihau 6% heb ardrawiad ar wasanaeth 
uniongyrchol i blant ar sail data 3 mlynedd. Mae'r cytundeb yn 
un rhanbarthol gyda chyfraniadau gan y 5 awdurdod arall yn y 
Gogledd. Mae tebygolrwydd y byddai awdurdodau eraill yn 
lleihau eu cyfraniadau mewn amser.

Posibilrwydd y bydd effaith ar 
unigolion hefo'r nodweddion 
oedran  a rhyw ac angen 
asesiad pellach

Haneru cyllideb recriwtio a hyfforddi 
rhieni maeth £5,420 £0

Mae gweithgaredd recriwtio a marchnata yn gostus, ond mae 
modd uchafu ein gweithgaredd ar wefannau cymdeithasol a 
chyfryngau cost isel a gwneud mwy o ddefnydd o adnoddau 
cyfathrebu'r Cyngor. Rhagwelir felly mai effaith isel ar blant a 
theuluoedd fyddai hyn yn ei olygu a hynny oherwydd bod yna 
risg fechan na fyddai trefniadau newydd mor effeithiol.

Posibilrwydd y bydd effaith ar 
unigolion hefo'r nodwedd 
oedran (plant)  ac angen 
asesiad pellach

Lleihau cyfraniad y Cyngor o 7% 
Gwasanaeth Cyfiawnder Ieuenctid £12,390 £1,770

Byddai angen colli 0.4 staff FTE gan rannu'r lleihad ar draws 
secondiadau ac arian yn y tîm Cyfiawnder adferol (anstatudol), a 
byddai peth effaith ar blant a theuluoedd drwy leihad yn y gallu i 
wneud gwaith iawn gyda dioddefwyr; cynnal llai o brosiectau 
cymunedol a lleihau oriau cyswllt gyda phlant a phobl ifanc.

Posibilrwydd y bydd effaith ac 
angen asesiad pellach

Lleihau adnodd o fewn yr Uned 
Gyfreithiol i gefnogi gwaith adrannau 
eraill

£7,500 £7,500

Dengys ymchwil yn y gorffennol na ellir cael y gwaith wedi ei 
wneud ar gost is yn allanol. Serch hynny, ystyrir y byddai modd 
gwasgu mwy o effeithlonrwydd allan o'r sustem gan dderbyn y 
byddai yna risg o weld mwy o faterion yn wynebu oedi - heb ei 
wireddu mae'n anodd gallu dweud faint.  Byddai hefyd angen 
darganfod adnodd i lenwi mewn pan mae yna etholiadau.

Posibilrwydd y bydd effaith ac 
angen asesiad pellach

Ail Strwythuro'r Uned Rheolaeth 
Adeiladu gan leihau'r nifer o 
arweinyddion tîm

£23,000 £0

Byddai ail strwythuro yn lleihau nifer staff yr Uned o un a thrwy 
hynny mae yna berygl y gallasai'r amser i wirio cais cynlluniau 
llawn gynyddu o 13 diwrnod i 15 diwrnod. Mae sgôr arolwg 
boddhad cwsmeriaid wedi mynd i lawr o 9.6 eleni i 9.0. Mi fydd 
pob ymdrech yn cael ei weithredu i leihau'r effaith ar foddhad 
cwsmeriaid gan yr Uned. 

Ni ragwelir effaith

Cyfanswm £406,490 £582,320


